КОМИ РЕСПУБЛИКАСА ТАРИФ СЛУЖБАЛÖН
ТШÖКТÖД

2011 во вылö биару транспортируйтöм вылö тарифъяс дорö торъя содтöд сьöм тшöт весьтö Коми Республикаса биаруöн могмöдан уджтас сьöмöн могмöдöм вылö «Комигаз» ВАК биару везъяс кузя биару транспортируйтöм кузя услугаяс вылö тарифъяс дорö 
торъя содтöд сьöм урчитöм йылысь

«Россия Федерацияын биаруöн могмöдöм йылысь» 1999 во рака тöлысь 31 лунся 69-ФЗ №-а Федеральнöй оланпас, «Биаруöн могмöдан уджтасъяс сьöмöн могмöдöм вылö биару юклысь организацияясöн биару транспортируйтöм вылö тарифъяс дорö торъя содтöд сьöм урчитан пöрадок йылысь» Россия Федерацияса Правительстволöн 2001 во ода-кора тöлысь 3 лунся 335 №-а шуöм, «Биаруöн могмöдан уджтасъяс сьöмöн могмöдöм вылö биару юклысь организацияясöн биару транспортируйтöм вылö тарифъяс дорö торъя содтöд сьöм ыджды урчитан методика вынсьöдöм йылысь» Федеральнöй тариф службалöн 2006 во моз тöлысь 15 лунся 187-э/4 №-а тшöктöд, «Коми Республикаса тариф служба йылысь» Коми Республикаса Юралысьлöн 2009 во лöддза-номъя тöлысь 25 лунся 62 №-а Индöд, Коми Республикаса тариф служба правлениелöн решение (2011 во тöвшöр тöлысь 25 лунся 5 №-а сёрнигижöд) серти

тшöкта:

1. Урчитны природнöй биару став ньöбысь группалы, олысьяс кындзи, 2011 во вылö биару транспортируйтöм вылö тарифъяс дорö торъя содтöд сьöм тшöт весьтö Коми Республикаса биаруöн могмöдан уджтас сьöмöн могмöдöм вылö «Комигаз» ВАК биару юклан везъяс кузя биару транспортируйтöм кузя услугаяс вылö тарифъяс дорö 35,64 шайт/1000 куб.м торъя содтöд сьöм (СДВ-тöг). Торъя содтöд сьöм мындаö пыртöма сьöм, мый колö, медым «Комигаз» ВАК-лы мынтыны содтöд вот мынтöмъяс, мый артмö торъя содтöд сьöм пыртöмкöд йитöдын унджык воöм сьöмысь.
2. Лыддьыны вынтöмöн «2010-2011 во вылö биару транспортируйтöм вылö тарифъяс дорö торъя содтöд сьöм тшöт весьтö Коми Республикаса биаруöн могмöдан уджтас сьöмöн могмöдöм вылö «Комигаз» ВАК биару везъяс кузя биару транспортируйтöм кузя услугаяс вылö тарифъяс дорö торъя содтöд сьöм урчитöм йылысь» Коми Республикаса тариф службалысь 2009 во öшым тöлысь 10 лунся 111/3 №-а тшöктöд.

